
Sarasvati Nadi Stotram

సరస్వతీనదీస్తోత్రమ్

వాగ్వాదినీ పాపహరాసి భేదచోద్యాదికం మద్ధర  దివ్యమూర్తే ।
సుశర్మదే వన్ద్యపదేఽస్తువిత్తాదయాచతేఽహో  మయి పుణ్యపుణ్యకీర్తే ॥ ౧॥
దేవ్యై  నమః కాలజితేఽస్తు మాత్రేఽయి  సర్వభా అస్యఖిలార్థదే  త్వమ్ ।
వాసోఽత్ర తే నః స్థితయే  శివాయా త్రీశస్య  పూర్ణస్య  కలాసి సా త్వమ్ ॥౨॥
నన్దప్రదే   సత్యసుతేఽభవా యసూక్ష్మాం ధియం సమ్ప్రతి మే విధేహి ।
దయస్వ సారస్వజలాధిసేవినృలోకపేరమ్మయి సన్నిధేహి ॥ ౩॥
సత్యం సరస్వత్యసి మోక్షసద్మ తారిణ్యసి స్వస్య జనస్య భర్మ ।
రమ్యం హి తే తీరమిదం శివాహే నాఙ్గీకరోతీహ  పతేత్స మోహే ॥ ౪॥
స్వభూతదేవాధిహరేస్మి వా అచేతా అపి ప్రజ్ఞ  ఉపాసనాత్తే ।
తీవ్రతైర్జేతుమశక్యమేవ    తం నిశ్చలం చేత ఇదం కృతం తే ॥ ౫॥
విచిత్రవాగ్భిర్జ్ఞగురూనసాధూ   తీర్థాశ్యయాం  తత్త్వత ఏవ గాతుమ్ ।
రజస్తనుర్వా క్షమతేధ్యతీతా సుకీర్తిరాయచ్ఛతు మే ధియం సా ॥౬॥
చిత్రాఙ్గి  వాజిన్యఘనాశినీయమసౌ సుమూర్తిస్తవ  చామ్మయీహ ।
తమోఘహం నీరమిదం యదాధీతీతిఘ్న మే కేఽపి న తే త్యజన్తి ॥ ౭॥
సద్యోగిభావప్రతిమం  సుధామ నాన్దీముఖం  తుష్టిదమేవ  నామ ।
మన్త్రో వ్రతం  తీర్థమితోఽధికం  హి యన్మే మతం నాస్త్యత ఏవ పాహి ॥౮॥
త్రయీతపోయజ్ఞముఖా   నితాన్తం జ్ఞం  పాన్తి నాధిఘ్న ఇమేఽజ్ఞమార్యే  ।
కస్త్వల్పసంజ్ఞం  హి దయేతయో నో దయార్హయార్యోఝ్ఝిత   ఈశవర్యే ॥౯॥
సమస్తదే వర్షినుతే  ప్రసీద  ధేహ్యస్యకే విశ్వగతే కరం తే ।
రక్షస్వ సుష్టుత్యుదితే  ప్రమత్తః  సత్యం న విశ్వాన్తర ఏవ మత్తః ॥ ౧౦॥
స్వజ్ఞం  హి మాం ధిక్కృతమత్ర విప్రరత్నైర్వరం   విప్రతరం  విధేహి ।
తీక్ష్ణద్యుతేర్యాఽధిరుగిష్టవాచోఽస్వస్థాయ    మే రాత్వితి తే రిరీహి ॥ ౧౧॥

స్తోతుం న చైవ  ప్రభురస్మి  వేద తీర్థాధిపే  జన్మహరే ప్రసీద  ।
త్రపైవ   యత్సుష్టుతయేస్త్యపాయాత్  సా జాడ్య్హాతిప్రియదా   విపద్భ్యః ॥ ౧౨॥
ఇతి శ్రీవాసుదేవానన్దసరస్వతీవిరచితం   శ్రీసరస్వతీనదీస్తోత్రం   సమ్పూర్ణమ్  ।

